
1 

 

 

 نواقض ایمان

  ہیں کہ ہوش وحواس کے ساتھ جو لا الٰہ الا اللہ محمد رسول اللہ کا اپنی زبان سے اقرار کرتا  جانتےیہ ہم 

اس کی تصدیق کرتا ہے وہ دائرہ اسلام میں داخل ہو جاتا ہے ۔لیکن ہمیں یہ جاننا بھی بہت   اور سچے دل سے

 دائرہ اسلام سے خارج ہو جاتا ہے تاکہ ان سے بچا جا سکے۔ضروری ہے کہ وہ کیا چیزیں ہیں جن سے ایک مسلم 

اس سلسلہ میں موٹی سی بات یہ ہے کہ ایسا کوئی عقیدہ یا فکر و خیال یا قول و عمل جو سابقہ عقیدہ کے منافی اور 

کی  کا مفہوم یہ ہے کہ صرف اللہ  لا الٰہ الا اللہ اس کے خلاف ہو ،اس کا صدور ایمان کو زائل کر دیتا ہے ۔

اس کی الوہیت اور اس کے اسماء وصفات اور اس کی عبادت واطاعت کو قولاً اور فعلاًتسلیم کیا جائے  ربوبیت ،

اور دل سے مانا جائے ۔اسی کلمہ کے دوسرے جزء محمد رسول اللہ کا مفہوم یہ ہے کہ رسول اللہ کی لائی ہوئی 

غیب سے ہے ان کا اقرار کیا جائے اور ان کی  شریعت اور وہ ساری باتیں جو آپ نے بتائی ہیں جن کا تعلق

اس اعتقاد کے بعد اگر کوئی اللہ کی ربوبیت ،اس کی الوہیت ،اسکے اسماء وصفات یا اس کی  تصدیق کی جائے ۔

عبادت واطاعت کے سلسلہ میں کسی اور نقطۂ نظر کو اپناتا ہے یا ان میں کمی وبیشی کرتا ہے یا ان میں کسی تبدیلی 

سابقہ عہد اور عقیدہ کا مخالف تا ہے تو اس کا ایمان خطرے میں پڑ جاتا ہے ۔وہ دراصل اپنے  کا مرتکب ہو

جاتا ہے ۔اس طرح اس کا ایمان زائل ہو جاتا ہے ۔اسی طرح رسول اللہ اور آپ کی رسالت کے بارے ہو

کو نہ مانے جو میں اپنے سابقہ موقف کے خلاف کوئی رویہ اختیار کرے ،رسالت میں شبہ کرے یا ان چیزوں 

ام سے رسول اللہ اور ان کی تعلیمات کے بارے میں

ظ

 ثابت ہوں ۔  پر  طور  متفقہ  صحابہ کرام اور تابعین ع

  اس طرح وہ دین سے خارج ہو جائے گا ۔

 :ربوبیت کے زائل ہو نے کے اسباب  توحید

 شرکت غیرے خالق اور مالک ہے ۔۔سب کا بلا رب ہے  اللہ تعالیٰ کے سلسلہ میں یہ اعتقاد رکھنا کہ وہی تنہا 

ہے ۔اب اگر  ربوبیت   توحید نظام یکہ و تنہا وہی چلاتا ہے وہی مارتا اور جلاتا ہے وہی روزی دیتا ہے ،  جہان کا

کوئی اس کو رب نہ جانے یا کسی اور کو بھی رب جانے یا تخلیق کے بارے میں یہ کہے کہ صرف اتفاق سے یہ 

فطرت اور نیچر اس کی خالق ہے یا کوئی یہ کہے کہ مادہ قدیم ہے یہ کائنات ہمیشہ سے کائنات وجود میں آگئی ہے یا 

روزی دینے والا اللہ نہیں کوئی اور ہے یا اس معاملہ میں اس کے ساتھ کوئی  ہے اور خود ہی ہمیشہ تک رہے گی یا 

ہیں ۔ان کے اقرار اور شریک ہے یہ اور اس طرح کے مختلف خیالات و نظریا ت توحید ربوبیت کے منافی 

سے انسان دائرہ اسلام سے خارج ہو کر کفر کا مرتکب ہو جاتا ہے ۔فرعون نے اسی طرح اپنے رب ہو نے کا 

: پھر ا س نے کہا  :ترجمہ (42: النازعااا ) چڃ  ڃ  چ  چ  چ  چ  :دعویٰ کیا تھا ۔قرآن میں ہے 

 ا  ر ب  ہوں۔  میں تمہار ا 

 

ڑ
ب 
یق اور اس کو سچا اور صحیح ماننا بھی ایسے اعتقاد رکھنے والے کی تصد سب  سے 

  موجب کفر ہے ۔

عبادت کا مستحق صرف اللہ تعالیٰ ہے۔ اطاعت وفر مانبرداری اسی  :توحید الوہیت کے زائل ہو نے کے اسباب 

کے لئے خاص ہے ۔یہی توحید الوہیت ہے ۔اب اس کے برخلاف اگر کوئی کسی اور کی عبادت واطاعت کا 

ت کرے یا ایسا اعتقاد رکھے خواہ وہ کلی طور پر ہویا جزئی طور پر تو گویا وہ اللہ کے حق کا انکار قائل ہو یا عملاً عباد

کر رہا ہے اور یہ واضح طور پر کفر ہے ۔ایسا شخص دائرہ اسلام سے خارج ہو جائے گا ۔عام طور پر اسی بنیاد پر 

لوگ اللہ کو خالق، رب،رزاق اور کائنات کا  لوگوں نے کفر کا رویہ اختیار کیا ہے ۔ماضی میں بھی اورآج کل بھی

ئۇ  ئۇ  ئۆ  ئۆ   ئۈ  ئۈئې  چ  :خود قرآن کریم میں یہی ارشاد ہوا ہے ۔فرمایا منتظم مانتے ہیں ۔

اگر آپ ان سے دریافت کریں کہ انہیں کس نے پیدا کیا :ترجمہ (٧٨: الزخاااااااااااااااا  ) چئې  ئې  ئى  

لیکن اس اقرارکے باوجود عام طور پر  لٹے جاتے ہیں؟ہے؟ تو یقیناًیہ جواب دیں گے کہ اللہ نے پھر یہ کہاں ا

لوگ اس اقرار کے تقاضوں کو پورا نہیں کرتے ۔جب اس کی عبادت اور اطاعت کی باری آتی ہے یاتو اس کو 

نظر انداز کر دیتے ہیں یا اس میں کسی اور کو شریک کر لیتے ہیں خواہ یہ شریک ان کا نفس ہی کیوں نہ ہو حالانکہ 

وں کے احان ن کا ہوتا ہے  م میں با موم م لوگ ناکام ہو جاتے ہیں ۔یہ مرہ ب ا ا نازا اور یہی موقع بند

توحید کو ایک علمی حقیقت کے طور  خطرناا ہے ۔کفر وشرا اس مرہ ب میں بہت زیادہ پیش آتا ہے ۔

وبیشتر نہیں پرلوگ تسلیم تو کرلیتے ہیں لیکن زندگی کے جملہ مراحل میں اس کے تقاضوں کی تکمیل اکثر 

اس حادثہ کی ابتداء یوں ہوتی ہے کہ لوگوں  پاتی اور اسی طرح لوگ کفر و شرا میں ملوث ہو جاتے ہیں ۔ہو

کے دلوں سے اولاً اللہ کا خوف نکل جاتا ہے۔ پھر لوگ آہستہ آہستہ جری ہو جاتے ہیں۔لوگوں کے دلوں میں 

ہے؟اللہ سے رشتہ ٹوٹنے کے بعد حب عاجلہ کی  یہ بات بیٹھ جاتی ہے کہ اللہ سے ڈرنے کی ضرورت ہی کیا

نفسیات کے تحت لوگ دوسرے آستانوں سے لو لگانے لگتے ہیں ،غیروں سے مدد کے طلب گار ہوتے ہیں یا 

فکری یلغار کی زد میں آکر نماز ،روزہ، حج،زکوٰۃاور دیگر تعبدی امور کا مذاق اڑانے لگتے ہیں اور پھر ان کایہ 

سلام نئے زمانے کا ساتھ ہی نہیں دے سکتا ۔اسلامی احکام اور جملہ شریعت ماضی کی خیال بن جاتا ہے کہ ا

کھا ئی دینے لئے ان کی نگاہ میں غیر موزوں د ارتقائی تاریخ کا ایک مرہ ب نظر آنے لگتی ہے جو موجودہ عہد کے

ہیں ۔کیوں کہ  لگتی ہے ۔اس طرح وہ بظاہر مسلمان نظر آنے کے باوجود دائرہ اسلام سے خارج ہو جاتے

اسلامی شریعت اور اس کے احکام توحید الوہیت ہی کی تفصیلات اور لازمی عملی تقاضے ہیں قرآن میں ارشاد 

 فرماروائی صرف اللہ تعالی ہی کی ہے۔:ترجمہ (24: يوسااااااااااااااااااااااااا ) چڈ     ڈ    ژ  ژڑ   ڱ  چ  :فرمایا گیا

پس فیصلہ اللہ بلند وبزرگ ہی :ترجمہ (24: غاف ) چڱ  ں   ں   ڻ  ڻ  چ  :دوسری جگہ ہے

یہ بات اچھی طرح یاد رکھنے کی ہے کہ اللہ کے سوا کسی کی عبادت کفر ہے یا اپنی عبادت کی طرف  کا ہے۔

لوگوں کو بلانا بھی کفر ہے ۔لوگوں سے اس کا تقاضہ کرنا کہ لوگ اسے سجدہ کریں ،اس کے لئے رکوع کریں یا 

 ۔ہے  ضے جو صرف اللہ کے لئے خاص ہیں اپنے لئے جائز کرنا سراسر کفراس پر توکل کریں یاوہ سارے تقا

اسی طرح یہ بھی کفر شرعی ہے کہ انسان اللہ کی شریعت کے علی الرغم اپنی شریعت بنائے ۔اللہ کے حلال 

 ئے ،وحرام سے بے نیاز ہو کر خود چیزوں کو حلال و حرام کرنے لگے۔مثلاًایسے قوانین بنائیں کہ زنا حلال ہو جا

رب اور   اور سزائیں منسوخ ہو جائیں یہ سب دراصل خود  سود حلال ہو جائے ،اللہ تعالیٰ کی مقرر کردہ حدود

  الٰہ بننے کی کوشش ہے جو بداہۃًکفر ہے ۔

 :اللہ تعالیٰ کے اسماء وصفات پر ایمان کی نزاکتیں جن کے عدم لحاظ سے ایمان زائل ہو جاتا ہے 

توحید کا مفہوم یہ ہے کہ قرآن اور حدیث میں اللہ کی جن صفات کمال وجمال کا اسماء وصفات کے حوالہ سے 

ثبوت ملتا ہے انہیں من وعن تسلیم کیا جائے اور صرف اسی کے لئے خاص کیا جائے کسی دوسرے کو اسی معنی 

وعیب  ومفہوم میں ہرگز شریک وشامل نہ کیا جائے ۔اسی طرح قرآن وحدیث میں اللہ تعالیٰ کو ہر کمی ،نقص

 سے پاا گردانا گیا ہے اسے بھی من وعن تسلیم کیا جائے ۔اگر ایسا نہ کیا جائے تو یہ کفر ہو جائے گا ۔

 ہے ۔  مثلاًقرآن وحدیث سے ثابت ہے کہ اللہ قدرت والا ہے ۔وہ قیوم ہے ۔وہ دیکھتا ہے۔عرش پر متمکن

 انکار کرے وہ کافر ہے ۔ثالل کے ماضی حال مستقبل سب کا علم رکھتا ہے وغیرہ وغیرہ ۔اب جو ان صفات کا

طور پر جوکہے کہ اللہ کا علم علم اجمالی ہے وہ اشیاء کی جزئیات اور تفصیلات کا علم نہیں رکھتا ،ایسا اعتقاد رکھنے والا 

ر دینے والا بھی کافر ہو جاتا کفر کا مرتکب ہو جاتا ہے ۔یا اللہ کی صفات کو مخلوقات کی صفات کے مشابہ قرا

ایسا کہنا کفر ہو گا کہ جیسے ہم دیکھتے ہیں یا جیسے ہم سنتے ہیں یا جیسے ہم بولتے ہیں بالکل ایسے ہی اللہ تعالیٰ  یعنی ۔ہے

 ار دینا ہوگا اور یہ کفر ہے ۔اسیبھی دیکھتا بولتا اور سنتا ہے تو اس کی صفات کو مخلوقات کی صفات سے مشابہ قر

ہیں ،اس کو نیند آتی ہے یا وہ بھی مرتا  بچے    کہ اس کے ویطرح سے کوئی اللہ کے بارے میں یہ اعتقاد رکھے

ہے ۔یہ سب ماننا کفر ہے ۔اسی طرح اللہ کی صفات میں شرکت بھی  ہے یا اس پر بھی غفلت طاری ہوتی 

شرا اور کفر ہے ۔مثلاً کوئی یہ کہے کہ میرے پاس بھی ایسی ہی حکمت ہے جیسے اللہ تعالیٰ کے پاس ہے یا میں 

 ایسا دعویٰ کرنا یا اس طرح کے دعووں کی تصدیق کرنا کفر ہے ۔ تنا ہی جانتا ہوں جتنا اللہ جانتا ہے ۔بھی ا

 :انکار بھی کفر ہے   رسالت اور اس کے مقتضیات کا 

غیب کی حقیقتوں ،اللہ کی مرضیات اور اس کی ہدایات کا علم نظام رسالت کے ذریعہ ہوتا ہے ۔رسول اور اس  

کے بارے میں ایسا خیال یا قول یا عمل جو اس کی ثقاہت ،معتبریت اور حجت ہونے کی حیثیت  پر اتری ہوئی وحی

کو مجروح کرے یا اس کے مقام و مرتبہ کو کم کرے ،ایمان کے زائل ہو نے کا سبب بن جاتا ہے ۔جب ہم کلمہ 

آپ معصوم ہیں ۔آپ  کا اقرار کرتے ہیں تو گویا یہ اعلان کرتے ہیں کہ‘‘محمد رسول اللہ ’’کے دوسرے جزء

 اللہ کی وحی کو من وعن ہم تک پہنچاتے ہیں ۔آپ اپنے قول و عمل کے ذریعہ اسی کی نمائندگی کرتے ہیں ۔

 شخصی طور پر آپ ان عیوب ونقائص سے پاا ہیں جن کے ہوتے ہوئے یہ ذمہ داری ادا نہیں کی جاسکتی ۔

 کرتے ہیں ۔اس میں کسی نقص کا اقرار آپ کی صداقت ،امانت،عصمت وعفت اور سلیم الفطرتی کو ہم تسلیم

موجب کفر ہے۔آپ کا تمسخر،استہزاء یا آپ کے کسی کام میں عیب جوئی دراصل اس حیثیت کا انکار ہے  م 

کا اقرار جزء ایمان ہے ۔اس لئے یہ سارے امور کفر کا باعث ہیں۔اسی طرح قرآن میں وارد ساری حقیقتوں پر 

 جو قرآن اور رسول اللہ کی صحیح احادیث سے ثابت ہیں گو کہ وہ مارری ایمان ضروری ہے ۔غیب کی وہ باتیں

عقل میں نہ آئیں ان کا انکار یا ان میں شبہ کرنا ایمان زائل کرنے کا سبب ہے ۔جیسے عالم آخرت کے غیوب 

  ،مثلاً میزان ،مرنے کے بعد پھر سے زندہ کیا جانا ،حساب کتاب ،پل صراط،جنت جہنم ،جن، فرشتے،لوح و قلم

 زنا ٰ ر کفر ہے لا ک کوئی یہ کہے کہ اسی طرح قرآن و سنت سے ثابت شدہ احکا م کا انکا عرش و کرسی وغیرہ۔

کات کا انکار کردے یا احکام ز حج ، حرام نہیں ہے ۔شراب چوری وغیرہ حرام نہیں ہے ۔یا کوئی نماز ،روزہ ،

یا بلا وضو نماز کو جائز کردے وغیرہ۔ہاں میں اضافہ کردے مثلاً نمازوں میں ایک رکعت کا اضافہ کر دے 

ورنہ عام مشہور ثابت  اجتہادی مسائل میں نصوص کی بنیاد پر اگر کوئی اپنی رائے رکھتا ہو وہ اور بات ہو گی ۔

شدہ احکام میں ردو بدل ،حرمت و حلت کا اختیار صرف اللہ اور رسول کو ہے ۔اگر کوئی اس کا مرتکب ہو تا ہے 

ایمان سے ہاتھ دھو بیٹھتا ہے۔محمد رسول اللہ پر ایمان کے ساتھ سابقہ تمام انبیاء پر ایمان تو وہ گویا اپنے 

 ہیں کے بعد کسی نبی یا رسول 

 

ن
 
ب ن

 

لن

ضروری ہے ۔کسی ایک کا انکار بھی کفر ہے اسی طرح محمد رسول اللہ جو خاتم ا

   بعد بوتت کا اقرارکرکے کافر ہیں ۔کا اقرار یا دعویٰ بھی کفر ہے ۔جیسے قادیانی ،بہائی وغیرہ آخری نبی کے

 

 


